
GOUVÈNÈ CUOMO, MANHATTAN DA VANCE ANONSE $500,000 POU LAPOLIS ACHTE EKIPMAN 

POU ANREJISTRE VIEDYO ENTÈWOGASYON  
 

Pratik sa amelyore ekite ak efikasite nan sistèm jistis penal la  
 

Swiv modèl règleman konsèy fòmasyon lapolis minisipal 2013 Eta New York 

 
 
Gouvènè Andrew M. Cuomo ak Avoka Distri Manhattan Cyrus R. Vance Jr. jodia te anonse $500,000 nan 
finansman pou ajans lapolis lokal yo plis elaji kapasite yo pou anrejistre entèwogasyon kriminèl. 
Finansman an disponib pou biwo avoka distri yo, depatman lapolis ak biwo cherif yo andeyò Vil New 
York, e li fè pati nan inisyativ Eta pou elaji pratik la, sa ki rekonèt lajman kòm yon bon pratik pou amelyore 
ekite ak efikasite nan sistèm jistis kriminèl la. 
 
“Imaj videyo te vini yon zouti esansyèl nan envestigasyon kriminèl, e nou dwe ekipe ajans lapolis nou yo 
avèk teknoloji ki pi ajou pou anrejistre entèwogasyon sou gadavi.” Gouvènè Cuomo te deklare. “Imaj sa 
ka enpòtan nan anpeche yon kondanasyon enjistifye oswa pwoteje envestigatè yo kont move akizasyon. 
Lè nou asire ke ajans lapolis lokal yo gen ekipman adekwa pou anrejistre entèwogasyon yo, nap pwoteje 
ekite ak entegrite sistèm jistis kriminèl nou an pandan lap rann kominote nou yo pi ansekirite.”  
 
Biwo Avoka Distri Manhattan lan pral bay mwatye nan finansman an, itilize fon kriminèl konfiskasyon 
byen nan mwayen règleman avèk bank entènasyonal pou vyolasyon sanksyon Etazini yo. Sa a se 
premye fwa ke Biwo DA te bay finansman pou eta pou bi sa a. Li te matche pa lòt fon federal ke Sèvis 
Divizyon Sèvis Jistis Kriminèl (DCJS), sa kap revize pwopozisyon yo epi distribye sibvansyon yo. 
 
Avoka Distri Vance te deklare: “Kòm nou konnen apati eksperyans nou avèk Vil New York, filme 
entèwogatwa kreye yon dosye objektif de sa ki te deklare ak sa ki pa deklare, sa ki pwoteje sispèk yo, 
ofisye lapolis, ansanm avèk pwokirè yo. Rezilta a se yon ansanm evidans ki pi solid ke yap itilize pou 
mete sou pye dosye a, ak yon sovgad anplis kont move kondanasyon pou akize yo. Grasa konfiskasyon 
fon penal ke yo sezi nan pouswit kont krim finansye nou yo, biwo mwen an ap kontinye envesti nan 
enfrastrikti sou sekirite piblik nan Vil New York, Eta New York, ak toupatou nan peyi a , e nou kontan 
paske nap travay avèk Gouvènè Cuomo sou inisyativ sa pou ekipe ajans patnè nou yo toupatou nan eta.” 
 
Konsèy Fòmasyon Lapolis Minisipal Eta New York – yon komite uit manm ke Gouvènè a te nome e li gen 
anplwaye ki soti nan DCJS – te bay yon modèl règleman sou pratik nan 2013. Règleman fèt pou bay 
egzekitif lapolis yo pi bon pratik epi etabli gid pou kenbe deklarasyon yon sispèk sou videyo. Ajans yo pa 
gen obligasyon pou yo adopte modèl règleman an. DCJS ofri tou yon fòmasyon sou entènèt ki vize nan 
anseye envestigatè yo konpetans ak strateji ki itil pou anrejistre entèvyou yo. 
 
Eta New York te bay lapolis plis pase $3 milyon toupatou nan eta pou sipòte anrejistremna videyo, sa ki 
gen ladan $1 milyon ke yo te bay pa twò lontan de sa nan 2013. Toulè 62 konte yo nan New York gen 
omwen yon ajans lapolis ki gen kapasite pou anrejistre entèvyou entèwogasyon yo; pifò konte yo gen 
plizyè ajans ki kapab anrejistre videyo entèwogasyon yo. 

Depatman Lapolis ansanm avèk biwo cherif yo dwe kolabore avèk biwo avoka distri yo pou aplike pou 
finansman an. Yo pral bay priyorite a ajans yo ki pat resevwa lajan nan 2013. Yo ka itilize sibvansyon yo 
swa pou achte oswa enstale ekipman pou anrejistre videyo e biwo cherif yo ki poko enplemante teknoloji 
a oswa mete ajou ekipman ki ansyen yo.  
 
Ansyen Avoka Distri Konte Monroe ak Komisyonè Egzekitif Adjwen DCJS Michael C. Green te 
deklare: “Anrejistreman videyo sou entèwogasyon sispèk se yon zouti pwisan pou ede kenbe ofansè yo 
responsab pou kondwit yo. An konjonksyon avèk lòt prèv, anrejistreman videyo sa yo ki kaptire pwòp mo 
yon sispèk, aksyon ak atitid ka amelyore anpil abilite lapolis pou rezoud krim, men tou li ka anpeche 
move kondanasyon epi pwoteje ofisye ak depatman lapolis yo kont reklamasyon ki pa fonde ak pwosè 
sivil yo” 
 
Prezidan Asosyasyon Baro Eta New York, Claire P. Gutekunst, te deklare: “Don lajan sa yo se yon 
etap enpòtan. Anrejistreman entèwogasyon kriminèl yo asire entegrite nan pwosesis pou jwenn fè yo. Li 
redwi fo konfesyon ansanm avèk fo reklamasyon deklarasyon fòse yon sispèk te bay. Asosyasyon Baro 
Eta New York te sipòte pandan lontan anrejistreman obligatwa entèwogasyon gadavi konplè. Nou 
ankouraje paske Asosyasyon Avoka Distri Eta New York ansanm avèk Pwojè Innocence te rejwenn nou 
pou sipòte lejislasyon sa ki ta bay anrejistreman obligatwa.” 
 
Asosyasyon Baro, Asosyasyon Avoka Distri ansanm avèk Pwojè Innocence ansanm pral sipòte lwa ki 
egzije anrejistreman videyo nan sèten krim grav epi pèmèt admisibilite nan pwosè ki gen foto ke yo itilize 
pou amelyore pwosedi idantifikasyon yo. New York se sèl eta ki entèdi entwodiksyon rezo foto, ke lapolis 
montre temwen yo kòm yon fason pou idantifye moun ki enplike yo nan yon krim. 
 
Prezidan Asosyasyon Avoka Distri ak Avoka Distri Konte Rockland Thomas P. Zugibe te deklare: 
“Avoka Distri yo toupatou nan eta te fè yon efò konsète pandan ane ki sot pase yo pou ekipe otan de sal 
entèwogatwa ke posib avèk ekipman videyo. Finansman ki soti nan DCJS te enpòtan nan efò sa. Nan 
non kòlèg mwen yo, mwen aplodi Avoka Distri Konte New York Cyrus Vance Jr. ansanm avèk Gouvènè a 
paske yo kontinye sipòte inisyativ sekirite piblik enpòtan sa." 
 
Direktè Egzekitif Asosyasyon Chèf Polis Eta New York, Margaret Ryan, te deklare: “Nou te travay 
avèk kòlèg kriminèl jistis nou yo toupatou nan eta pandan plizyè ane pou amelyore entèvyou videyo 
sispèk yo nan dosye kriminèl yo. Anrejistreman elektwonik entèwogasyon sou gadavi amelyore pwosesis 
envestigasyon epi ede nan envestigasyon ansanm avèk ka pouswit kriminèl yo. Asosasyon Chèf Lapolis 
Eta New York konplimante Avoka Distri Manhattan ansanm avèk efò kontinyèl eta pou sipòte entèvyou 
videyo kòm lap non sèlman pwomote kominote ki ansekirite men delvope konfyans piblik la nan sistèm 
jistis kriminèl la egalman.” 
 
Delè limit pou aplike pou finansman se vandredi, 5 out, e yo prevwa pou bay sibvansyon nan fen ete sa.  
 
Divizyon Sèvis Jistis Kriminèl Eta New York (www.criminaljustice.ny.gov) se yon ajans sipò jistis penal ki 
gen plizyè wòl ak divès responsablite, tankou ranmasaj ak analiz enfòmasyon sou krim nan tout eta a; 
konsèvasyon enfòmasyon sou dosye kriminèl ak dosye anprent; sipèvizyon administratif bank done DNA 
eta a, nan yon patenarya ak Lapolis Eta New York; administrasyon lajan pou jistis penal onivo federal ak 
eta; sipò pou ajans ki asosye ak jistis penal atravè eta a; ak administrasyon Rejis Delenkan Seksyèl eta 
a. 

